
1 статья. Пыртны “Коми Республика мутасын вӧр йитӧдъяс ладмӧдӧм йылысь” Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2007, 4 №, 4766 ст.; 6 №, 4843 ст.; 8 №, 4932 ст.; 9 №, 4986 ст.; 11 №, 5148 ст.; 12 №, 5355 ст.; 2008, 2 №, 9 ст.; 6 №, 279 ст.; 9 №, 397 ст.; 11 №, 616 ст.; 2009, 7 №, 78 ст.; 11 №, 186 ст.; 21 №, 368 ст.; 33 №, 617 ст.; 2010, 24 №, 571 ст.; 2011, 23 №, 602 ст.; 2012, 63 №, 1543 ст.; 2013, 5 №, 103 ст.; 2014, 9 №, 112 ст.; 27 №, 514 ст.; 2016, 12 №, 147 ст.; 21 №, 327 ст.; 2017, 26 №, 460 ст.; 2018, 14 №, 241 ст.) татшӧм вежсьӧмъяс:
1. 4 статьяса 1 юкӧнын:
1) 11 пункт киритны;
2) 142 пунктын “индӧ вӧрпаркдорса зонаясын удж нуӧдан зонаяс, вӧрпаркдорса зонаяслысь, веж зонаяслысь площадьяс, урчитӧ да вежӧ вӧрпаркдорса зонаяслысь, веж зонаяслысь мудоръяссӧ” кывъяс вежны “индӧ вӧрпаркдорса зонаясын, кӧні меститчӧны вӧръяс, удж нуӧдан зонаяс, урчитӧ да вежӧ муяслысь, кӧні меститчӧны веж зонаясын меститчӧм вӧръяс да вӧрпаркдорса зонаясын меститчӧм вӧръяс, площадьсӧ да мудоръяссӧ” кывъясӧн;
3) содтыны татшӧм сюрӧса 1412 пункт:
“1412) примитӧ вӧрпаркдорса зонаясын меститчӧм вӧръяс лыдӧ, веж зонаясын меститчӧм вӧръяс лыдӧ вӧръяс пыртӧм йылысь помшуӧмъяс;”.
2. 41 статьяын:
1) 1 юкӧнын:
а) 2 да 3 пунктъясын “олан керкалысь юкӧн” кывъяс бӧрын содтыны “, ӧти судтаа уна патераа пу керкаын, блокируйтӧмӧн стрӧитӧм олан пу керкаын олан жыр” кывъяс;
б) 5 пунктын “пӧрӧдтӧм вӧр.” кывъяс вежны “пӧрӧдтӧм вӧр;” кывъясӧн;
в) содтыны татшӧм сюрӧса 6 да 7 пунктъяс:
“6) овмӧс нуӧдан могъяс вылӧ, мыйяс йитчӧмаӧсь Коми Республикаын сиктса олан пунктъясын олысь йӧзӧн традиционнӧй удж нуӧдан аслыспӧлӧслункӧд, да мыйяс артмӧны сад вӧдитігӧн, град выв пуктас вӧдитігӧн, аспом подсобнӧй овмӧс нуӧдігӧн – вит вонас ӧтчыдысь 5 куб. метрӧдз пӧрӧдтӧм вӧр;
7) традиционнӧй прӧмысъяс збыльмӧдӧм вылӧ – вит вонас ӧтчыдысь 5 куб. метрӧдз пӧрӧдтӧм вӧр.”;
2) содтыны татшӧм сюрӧса 11 юкӧн:
“11. Сэк, кор эм кык да унджык киын кутысь (мукӧд йӧз, кодъяслӧн эм инӧд киын кутны (вӧдитчыны) олан керка (олан керкаӧн), олан керкалӧн юкӧн (олан керкалӧн юкӧнӧн), ӧти судтаа уна патераа пу керкаын, блокируйтӧмӧн стрӧитӧм олан пу керкаын олан жыр (олан жырйӧн) да (либӧ) овмӧс стрӧйбаяс (овмӧс стрӧйбаясӧн)), вӧрсӧ сетӧны индӧм йӧз пӧвстысь медводдзаӧн шыӧдчысьлы налысь ӧтувъя лыдсӧ тӧд вылӧ босьттӧг тайӧ статьяса 1 юкӧнӧн урчитӧм нормативъясын.”;
3) 2 юкӧнын:
а) коймӧд абзац гижны тадзи:
“2) стрӧитчысь улын гӧгӧрвосьӧ гражданин, коді аслас му участокын стрӧитӧ ас олан керка;”;
б) содтыны татшӧм сюрӧса нёльӧд да витӧд абзацъяс:
“3) овмӧс нуӧдан могъяс улын гӧгӧрвосьӧны олан пунктъяслӧн муясын, сад вӧдитан му участокъясын, град выв пуктас вӧдитан му участокъясын, аспом подсобнӧй овмӧс нуӧдӧм вылӧ сетӧм му участокъясын москияс, потшӧсъяс, юкмӧсъяс стрӧитӧм, дзоньталӧм вылӧ да мукӧд татшӧмсяма могъясын вӧрӧн вӧдитчӧм;
4) традиционнӧй прӧмысъяс улын гӧгӧрвосьӧны вӧрӧн вӧдитчӧмӧн пуысь кӧлуй, тасьті-пань, пыжъяс, лызьяс, додьяс (нортъяс) вӧчӧм.”;
в) нёльӧд абзацын “Тайӧ Оланпаслӧн” кывъяс вежны “21. Тайӧ Оланпаслӧн” кывъясӧн;
4) содтыны татшӧм сюрӧса 4 юкӧн:
“4. Тайӧ Оланпасын “Олан керка”, “ас оланін стрӧитан объект”, “ас олан керка” кыввежӧртасъясӧн вӧдитчӧны ӧти вежӧртасын.”.
3. 42 статьяын:
1) 2 юкӧн гижны тадзи:
“2. Ас могъяс вылӧ вӧр заптӧм могысь гражданин (водзӧ – шыӧдчысь) ыстӧ Коми Республикаса канму учреждениеӧ, мый лоӧ вӧр йитӧдъяс юкӧнын уполномочитӧм Коми Республикаса олӧмӧ пӧртысь власьт органлӧн киподулын (водзӧ – учреждение), шыӧдчӧм тайӧ Оланпаслӧн 41 статья серти вӧрӧн вӧдитчан могсӧ да вӧр заптыны кӧсъян йӧрышсӧ индӧмӧн. Индӧм шыӧдчӧм дорӧ колӧны татшӧм документъяс:
1) ас оланін стрӧитӧм да овмӧс стрӧйбаяс стрӧитӧм могысь:
а) шыӧдчысьӧс эскӧдысь документ копия (сэк, кор копиясӧ абу эскӧдӧма Россия Федерацияса оланпастэчасӧн урчитӧм пӧрадокын, – оригинал петкӧдлӧмӧн);
б) му участок вылӧ инӧд урчитысь документ копияяс;
в) комиссиялӧн кывкӧртӧд, кутшӧмӧс котыртӧма вӧр йитӧдъяс юкӧнын уполномочитӧм Коми Республикаса олӧмӧ пӧртысь власьт органӧн, (водзӧ – комиссия) сы йылысь, мый керкалӧн эм фундамент (тэчас, мый колӧ сы вылӧ, медым вуджӧдны зданиелӧн либӧ сооружениелӧн вылынджык куйлысь  юкӧнъяслысь сьӧктасӧ мувывса подув вылӧ) (олан керка стрӧитӧм серти);
г) стрӧитчӧм вылӧ разрешение копия (сэк, кор татшӧм разрешениесӧ вӧлі сетӧма либӧ сетӧма сійӧс сетӧм йылысь шыӧдчӧмсӧ “Россия Федерацияса кар стрӧитан кодексӧ да Россия Федерацияса ӧткымын оланпастэчас актӧ вежсьӧмъяс пыртӧм йылысь” 2018 во моз тӧлысь 3 лунся 340-ФЗ №-а Федеральнӧй оланпас вынсявтӧдз) либӧ сы йылысь, мый лӧсялӧны-ӧ Коми Республикаын меставывса асвеськӧдлан органлӧн уведомление копия ас оланін стрӧитан объект стрӧитны планируйтӧм йылысь уведомлениеын индӧм ас оланін стрӧитан объектлӧн параметръясыс урчитӧм параметръяслы да сы йылысь, позьӧ-ӧ меститны ас оланін стрӧитан объектсӧ му участок вылын, либӧ эскӧдӧны сійӧс, мый Коми Республикаын меставывса асвеськӧдлан органъяс босьтісны ас оланін стрӧитан объект стрӧитны планируйтӧм йылысь уведомлениесӧ (водзӧ – стрӧитны планируйтӧм йылысь уведомление), кутшӧмӧс шыӧдчысь сетӧма Коми Республикаын меставывса асвеськӧдлан органъясӧ, сэк, кор сійӧ эз босьт Коми Республикаын меставывса асвеськӧдлан органъяссянь уведомление сы йылысь, мый стрӧитны планируйтӧм йылысь уведомлениеын индӧм ас оланін стрӧитан объектлӧн параметръясыс оз лӧсявны урчитӧм параметръяслы да (либӧ) оз позь меститны ас оланін стрӧитан объектсӧ му участок вылын Россия Федерацияса кар стрӧитан кодекслӧн 511 статьяса 7 юкӧнӧн либӧ 8 юкӧнлӧн 3 пунктӧн урчитӧм кадколастӧ (олан керка стрӧитӧм серти);
д) Россия Федерацияса оланпастэчас серти уполномочитӧм органъяслӧн либӧ организацияяслӧн тӧдмӧгъяс, кутшӧмъяс эскӧдӧны тайӧ Оланпаслӧн 41 статьяса 3 юкӧнын индӧм лоӧмторъяс артмӧмсӧ, – сэк, кор индӧма тайӧ Оланпаслӧн 41 статьяса 3 юкӧнын;
2) олан керка, олан керкалысь юкӧн, ӧти судтаа уна патераа пу керкаын, блокируйтӧмӧн стрӧитӧм олан пу керкаын олан жыр да овмӧс стрӧйбаяс капитальнӧя дзоньталӧм могысь:
а) шыӧдчысьӧс эскӧдысь документ копия (сэк, кор копиясӧ абу эскӧдӧма Россия Федерацияса оланпастэчасӧн урчитӧм пӧрадокын, – оригинал петкӧдлӧмӧн);
б) комиссиялӧн кывкӧртӧд сы йылысь, мый колӧ капитальнӧя дзоньтавны олан керка, олан керкалысь юкӧн, ӧти судтаа уна патераа пу керкаын, блокируйтӧмӧн стрӧитӧм олан пу керкаын олан жыр да овмӧс стрӧйбаяс;
в) документ копияяс, кутшӧмъяс эскӧдӧны олан керка, олан керкалысь юкӧн, ӧти судтаа уна патераа пу керкаын, блокируйтӧмӧн стрӧитӧм олан пу керкаын олан жыр, овмӧс стрӧйбаяс киын кутан, наӧн веськӧдлан (вӧдитчан) инӧдсӧ, кутшӧмъясӧс сетӧмсӧ урчитӧма Россия Федерацияса оланпастэчасӧн;
г) Россия Федерацияса оланпастэчас серти уполномочитӧм органъяслӧн либӧ организацияяслӧн тӧдмӧгъяс, кутшӧмъяс эскӧдӧны тайӧ Оланпаслӧн 41 статьяса 3 юкӧнын индӧм лоӧмторъяс артмӧмсӧ, – сэк, кор индӧма тайӧ Оланпаслӧн 41 статьяса 3 юкӧнын;
3) олан керка, олан керкалысь юкӧн, ӧти судтаа уна патераа пу керкаын, блокируйтӧмӧн стрӧитӧм олан пу керкаын олан жыр да овмӧс стрӧйбаяс вочасӧн дзоньталӧм могысь:
а) шыӧдчысьӧс эскӧдысь документ копия (сэк, кор копиясӧ абу эскӧдӧма Россия Федерацияса оланпастэчасӧн урчитӧм пӧрадокын, – оригинал петкӧдлӧмӧн);
б) тайӧ статьяса 2 юкӧнлӧн 2 пунктса “в” пунктулын индӧм документ копияяс;
4) пача олан керка, олан керкалӧн юкӧн, мукӧд олан жыр шонтӧм могысь:
а) шыӧдчысьӧс эскӧдысь документ копия (сэк, кор копиясӧ абу эскӧдӧма Россия Федерацияса оланпастэчасӧн урчитӧм пӧрадокын, – оригинал петкӧдлӧмӧн);
б) документ копияяс, кутшӧмъяс эскӧдӧны пача олан керка, олан керкалӧн юкӧн, мукӧд олан жыр киын кутан, наӧн веськӧдлан (вӧдитчан) инӧдсӧ;
5) овмӧс стрӧйбаяс шонтӧм могысь:
а) шыӧдчысьӧс эскӧдысь документ копия (сэк, кор копиясӧ абу эскӧдӧма Россия Федерацияса оланпастэчасӧн урчитӧм пӧрадокын, – оригинал петкӧдлӧмӧн);
б) документ копияяс, кутшӧмъяс эскӧдӧны овмӧс стрӧйбаяс киын кутан, наӧн веськӧдлан (вӧдитчан) инӧдсӧ, кутшӧмъясӧс сетӧмсӧ урчитӧма Россия Федерацияса оланпастэчасӧн;
6) овмӧс нуӧдан могъяс вылӧ, мыйяс йитчӧмаӧсь Коми Республикаын сиктса олан пунктъясын олысь йӧзӧн традиционнӧй удж нуӧдан аслыспӧлӧслункӧд, да мыйяс артмӧны сад вӧдитігӧн, град выв пуктас вӧдитігӧн, аспом подсобнӧй овмӧс нуӧдігӧн:
а) шыӧдчысьӧс эскӧдысь документ копия (сэк, кор копиясӧ абу эскӧдӧма Россия Федерацияса оланпастэчасӧн урчитӧм пӧрадокын, – оригинал петкӧдлӧмӧн);
б) му участоксӧ сад вӧдитӧм, град выв пуктас вӧдитӧм, аспом подсобнӧй овмӧс нуӧдӧм вылӧ сетӧм йылысь документ копияяс;
7) традиционнӧй прӧмысъяс вылӧ – шыӧдчысьӧс эскӧдысь документ копия (сэк, кор копиясӧ абу эскӧдӧма Россия Федерацияса оланпастэчасӧн урчитӧм пӧрадокын, – оригинал петкӧдлӧмӧн).”;
2) 21 юкӧнса медводдза да мӧд абзацъяс гижны тадзи:
“21. Шыӧдчысь ачыс сетӧ тайӧ статьяса 2 юкӧнлӧн 1 пунктса “а”, “б”, “г”, “д” пунктувъясын, 2 пунктса “а” да “г” пунктувъясын, 3 пунктса “а” пунктулын, 4 пунктса “а” пунктулын, 5 пунктса “а” пунктулын, 6 да 7 пунктъясын индӧм документъяссӧ, а сідзжӧ тайӧ статьяса 2 юкӧнлӧн 2 пунктса “в” пунктулын, 3 пунктса “б” пунктулын, 4 пунктса “б” пунктулын, 5 пунктса “б” пунктулын индӧм документъяссӧ. Сэк, кор вӧрзьӧдны позьтӧм эмбур объектъяс вылӧ инӧдъяссӧ пасйӧма Вӧрзьӧдны позьтӧм эмбурлӧн ӧтувъя канму реестрын, шыӧдчысь тайӧ объектъяс вылӧ инӧд урчитысь документъяссӧ оз сет.
Шыӧдчысь ас кӧсйӧм серти вермӧ сетны тайӧ статьяса 2 юкӧнлӧн 1 пунктса “б” (вӧрзьӧдны позьтӧм эмбур объектъяс вылӧ инӧд урчитысь документъяс юкӧнын) да “в” пунктувъясын, 2 пунктса “б” да “в” пунктувъясын, 3 пунктса “б” пунктулын, 4 пунктса “б” пунктулын, 5 пунктса “б” пунктулын (вӧрзьӧдны позьтӧм эмбур объектъяс вылӧ инӧд урчитысь документъяс юкӧнын) индӧм документъяссӧ.”;
3) содтыны татшӧм сюрӧса 22 да 23 юкӧнъяс:
“22. Вӧр йитӧдъяс юкӧнын уполномочитӧм Коми Республикаса олӧмӧ пӧртысь власьт орган урчитӧ Комиссия йылысь положениесӧ да сылысь уджалан, сы лыдын тайӧ статьяса 2 юкӧнын индӧм кывкӧртӧдъяс сетан, пӧрадоксӧ.
23. Гражданин, коді ӧнія воын заптіс вӧрсӧ, медым капитальнӧя дзоньтавны олан керка, олан керкалысь юкӧн, ӧти судтаа уна патераа пу керкаын, блокируйтӧмӧн стрӧитӧм олан пу керкаын олан жыр да овмӧс стрӧйбаяс, вермӧ вӧдитчыны тайӧ юкӧнын индӧм объектъяс вочасӧн дзоньталӧм вылӧ вӧр заптан инӧдӧн вӧр пуктасъяс ньӧбан-вузалан сёрнитчӧм кырымалан лунсянь куим во кольӧм бӧрын.”;
4) содтыны татшӧм сюрӧса 9 юкӧн:
“9. Абу торъя мог вылӧ, кутшӧмӧс индӧма вӧр пуктасъяс ньӧбан-вузалан сёрнитчӧмын, вӧрӧн вӧдитчыны оз позь.”.
2 статья. Тайӧ Оланпасыс вынсялӧ сійӧс официальнӧя йӧзӧдӧмсянь дас лун кольӧм мысти.
Коми Республикаса Юралысьлы да Коми Республикаса Веськӧдлан котырлы лӧсьӧдны ассьыс нормативнӧй инӧда актъяссӧ тайӧ Оланпас серти.
Коми Республикаса Юралысь 



          
          С.А. Гапликов
Сыктывкар
2019 вося кӧч тӧлысь 27 лун
51-РЗ № 
